
Annotatsiya: Darsdan tashqarida bajariladigan mashg‘ulotlar oliy ta’limda 

o‘qitishning amaliy ajralmas qismi bo‘lib, uning asosiy maqsadi talabalarda kasbiy 

fanlar haqida ko‘nikma va malakalar xosil qilish, shuningdek, ularni shu fanlarga doir 

bilimlarini chuqurlashtirishga, musahkamlashga qaratilgan bu masalalar darsdan 

tashqari mashg‘ulotlar davomida amalga oshiriladi.  

Kalit so‘zlar: kasbiy koʼnikma, amaliy ish, nazariy bilim, dala amaliyoti. 

 

Oliy ta’limda darsdan tashqarida bajariladigan mashg‘ulotlar o‘qitishning amaliy 

ajralmas qismi bo‘lib, uning asosiy maqsadi talabalarda kasbiy fanlar haqida ko‘nikma 

va malakalar xosil qilish, shuningdek, ularni shu fanlarga doir bilimlarini 

chuqurlashtirishga, musahkamlashga qaratilgan bu masalalar darsdan tashqari 

mashg‘ulotlar davomida amalga oshiriladi.  

Nazariy bilim olganlaridan so‘ng talabalar fanlardan darsdan tashqari 

mashg‘ulotlarni o‘tkazish muhim ahamiyatga ega bo‘lib, bu ularning olgan bilimlarini 

mustahkamlashda muhim rol o‘ynaydi Darsdan tashqari mashg‘ulotlar auditoriyada 

nazariy bilimlar olganlaridan so‘ng dala amaliyoti sifatida o‘rganilishi mumkin. 

Masalan, dehqonchilik ta’limi ko‘pgina amaliy ishlar bajarishni talab etadi. Amaliy 

ishlar kurs mazmuniga karab belgilanadi. Amaliy ishlarni olib borishdan maqsad 

tuproq paydo bo‘lishida biologik omillarning roli, tuproqning umumiy tuzilishi, 

tuproqning kimyoviy tarkibi, tuproq chirindisi, tuproqning singdirish kobiliyati, tuproq 

strukturasi, tuproqning fizik-mexanikaviy xossalari, tuproqning suv xossalari, 

tuproqning havo xossalari, tuproqning issiqlik xossalari, tuproq eritmasi, tuproqning 

unumdorligi hamda tuproqlarning geografik tarqalishi va tiplari, tabiatni kuzatish kabi 

tuproqshunoslikka xos ko‘nikmalar va malakalar xosil kilishdan iborat.  

Tuproqshunoslikdan olib boriladigan auditoriyadan tashqari amaliy ishlar 

quyidagi ta’lim-tarbiyaviy yunalishlariga qaratilishi kerak.  

1. Talabalar olgan bilimini har tomonlama kengaytirish hamda ularga chuqur 

bilim berish;  

2. Talabalarning tuproqshunoslik faniga bo‘lgan qiziqishlarini yanda orttirish;  

3. Talabalarning tuproq paydo qiluvchi asosiy omillari bilan tanishtirish va 

kuzatuvchanlik kobiliyatini rivojlantirish;  

4. Talabani nazariy bilimlarini ishlab chiqarish bilan bog‘lash.  

Dehqonchilik fanida auditoriyadan tashqari mashg‘ulotlar talabalarga chuqur va 

har tomonlama bilim berishga qaratiladi. Hozirgi vaqtga kelib tuproqlarning ekologik 

holati o‘zgarmokda, ular unumsiz holga kelib qolmoqda. Strukturasi o‘zgarmokda, 

ko‘p joylarda tuproqlar eroziyaga uchramokda, natijada ko‘plab yerlar qishloq 

xo‘jalikda foydalanishga yaroqsiz holga kelib kolgan. Tuproklarning ana shunday 

holatlarini o‘rganishda dala amaliyotini roli katta.  

Talabalarning fanga bo‘lgan qizikishini auditoriyadan tashqari mashg‘ulotlar 

orqali kuchaytirishda o‘qituvchining roli juda katta.  

O‘quv dala amaliyoti boshqa amaliyotlar kabi 3 davrni o‘z ichiga oladi.   

1. Tayyorgarlik davri.  

2. Dala davri. 

3. Kameral davr. 

O‘quv dala amaliyotiga chikishdan oldin talabalar bilan texnika xavsizligiga 

qoidalari bo‘yicha maxsus tushuntirish ishlari olib borildi. Bu tadbir dala amaliyotini 

davrida har qanday ko‘ngilsiz hodisalarni oldini olish uchun xizmat qiladi.  

Tuproqni o‘rganishda uning geografik joylanishi va bulardan tashkari, 

o‘rganilmoqchi bo‘lgan joyning hamma ma’lumotlarini yig‘ib, ular bilan yaxshilab 

tanishib chiqildi. Jumladan, o‘rganilayotgan yerning tabiiy-geografik sharoitini, 

tuproqning xillari, ayrim tuproqlarning xususiyatlari va boshqa ma’lumotlar bilan 

tanishib chiqish dalada ishning qoniqarli borishiga asos bo‘ldi. Shuningdek, eroziyaga 

sabab bo‘luvchi notekisliklar, nishoblik, past-balandliklarga va kiyaliklarga katta 

e’tibor berish kerak, so‘ngra tuproq hosil qiluvchi jinslarning tuzilishi va qaysi davrga 

mansubligi to‘la o‘rganib chiqiladi. Buning uchun geologik xaritadan, to‘rtlamchi davr 

yotqiziqlar xaritasidan va boshqalardan foydalaniladi. Gidrogeologik ma’lumotlarga 

asoslanib, yer osti sizot suvlarining chuqurligi, uning sho‘rlanish darajasi, shuningdek 

suv o‘tkazish, ushlab turish va suv to‘plash qobiliyatlari aniqlab chiqiladi.  

O‘quv-dala amaliyoti davrida iqlim ham tuproq hosil qiluvchi omillar sifatida 

o‘rganiladi. Joyning iqlimi o‘rganishida tekshirilayotgan hududga yakin meteriologik 

stansiyaning ko‘p yillik ma’lumotlaridan foydalanadi. Bunda tuproqning o‘rtacha 

sutkalik, oylik va yillik harorati, namligi hamda nisbiy namlik haqida hamda yong‘in 

to‘g‘risidagi ma’lumotlar to‘planadi.  

Tuproqda juda ko‘p organizmlar yashaydi. Har bir metr kub tuproqda 100 turga 

yakin tirik mavjudotlarni uchratish mumkin. Tuproq organizmlari o‘simlik qoldiqlarini 

maydalaydi, chiritib minerallashtiradi. Tuproqda yashovchi xayvonlar esa in kurib, 

qazib, tuproqka suv va havo o‘tishini yaxshilaydi, quyi qatlamlarni yuqoriga chiqarib 

uni yumshatadi, aralashtiradi.  

Tuproq organizmlari har xil zaharli kimyoviy moddalarni va sanoat chiqindilarini 

zararsizlantirishga yordam beradi. Bundan tashqari, ular tuproqning ifloslanishini 

oldindan ko‘rsatib berishga imkon beradi. Tuproq organizmlari faoliyati tufayli tuproq 

unumdorligi oshadi, odam hayoti uchun zarur bo‘lgan tabiiy jarayonlar meyorida 

kechadi.  

O‘quv-dala amaliyotiga chikishdan oldin quyidagi asbob-anjomlarini tayyorlash 

lozim: tipografik asos, dala kundalik daftari, chuqurni yozish uchun maxsus daftar, 

rangli va oddiy qora qalam, o‘chirg‘ich, santimetrli tasma, namunalarni solish uchun 

xaltachalar yoki o‘rash uchun qog‘oz, konop yoki yo‘g‘on ip, ruletka yoki po‘lat metr, 

o‘tkir belkurak, ketmon, o‘tkir qalin pichoq, charm yoki brezent sumka, ryukzak yoki 

qop, kompas, monolit, (100x20x8) qutisi, burma va oddiy mix, bolg‘acha, dala 

soyaboni, reaktivli quticha (HCI, AgNO3 larning 10%li eritmasi, fenolftalein), 

probirka, voronka, filtr qog‘ozi va distillangan suv, lupa, eklimentr, vizirli chizgir, 

tuproq parmasi (bur) va gerbariy uchun tayyorlangan simtur, qog‘ozlar va boshqalar. 

Bu ko‘rsatilganlarni tayyorlab, xo‘jaliklar xududi bilan tanishib chiqilgandan so‘ng 

tuproqni o‘rganish boshlanadi.  

Darsdan tashqari yakka tartibdagi ishlarning to‘liq bajarilishi uchun talabalarning 

faolligi, ularga aniq topshiriq berish va uning bajarilishini o‘qituvchi nazorat qilib 

turishi muhim ahamiyatga ega. Tadqiqot yakunida o‘quvchilar olingan natijalarni 

rasmiylashtiradilar. Tadqiqot natijalariga bag‘ishlangan taqdimotlar tayyorlaydilar.  

